
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

MINTAQAVIY RIVOJLANISH INDIKATOR 
TIZIMINING AHAMIYATI

Turdiyev Ulug‘bek Qayumovich
Axborot texnalogiyalari va menejment universiteti

Matematika kafedrasi dotsenti

Annotatsiya. Mazkur tadqiqot mintaqaviy rivojlanishni baholashda indikatorlar tizimining ilmiy-nazariy va amaliy 
ahamiyatini ochib berishga bag‘ishlangan. Tadqiqotda mintaqaviy rivojlanishni tavsiflovchi iqtisodiy, ijtimoiy, ekologik va 
institutsional indikatorlar tizimi tahlil qilinadi hamda ularning hududiy siyosatni shakllantirishdagi roli asoslab beriladi. 
Xorijiy va mahalliy ilmiy adabiyotlar tahlili asosida mintaqaviy rivojlanish indikatorlarining evolyutsiyasi, ularni baholash 
mexanizmlari va integrallashgan yondashuvlar umumlashtiriladi. Tadqiqot natijalari mintaqalararo tafovutlarni aniqlash, 
hududiy resurslardan samarali foydalanish hamda barqaror rivojlanish strategiyalarini ishlab chiqishda indikatorlar tizimi 
muhim metodologik vosita ekanligini ko‘rsatadi.

Kalit so‘zlar: mintaqaviy rivojlanish, indikatorlar tizimi, hududiy rivojlanish, ijtimoiy-iqtisodiy ko‘rsatkichlar, integrallashgan 
indeks, barqaror rivojlanish, mintaqaviy siyosat, statistik baholash.

Abstract. This study is devoted to revealing the scientific-theoretical and practical significance of an indicator system in 
assessing regional development. The research analyzes a system of economic, social, environmental, and institutional 
indicators characterizing regional development and substantiates their role in shaping territorial policy. Based on an 
analysis of international and national academic literature, the evolution of regional development indicators, evaluation 
mechanisms, and integrated approaches are summarized. The results demonstrate that the indicator system serves as 
an important methodological tool for identifying interregional disparities, ensuring efficient use of territorial resources, and 
developing sustainable development strategies.

Keywords: regional development, indicator system, territorial development, socio-economic indicators, integrated index, 
sustainable development, regional policy, statistical assessment.

Аннотация. Данное исследование посвящено раскрытию научно-теоретической и практической значимости 
системы индикаторов при оценке регионального развития. В работе анализируется система экономических, 
социальных, экологических и институциональных индикаторов, характеризующих региональное развитие, а 
также обосновывается их роль в формировании территориальной политики. На основе анализа зарубежной и 
отечественной научной литературы обобщаются эволюция индикаторов регионального развития, механизмы 
их оценки и интегрированные подходы. Результаты исследования показывают, что система индикаторов 
является важным методологическим инструментом для выявления межрегиональных различий, эффективного 
использования территориальных ресурсов и разработки стратегий устойчивого развития.

Ключевые слова: региональное развитие, система индикаторов, территориальное развитие, социально-
экономические показатели, интегрированный индекс, устойчивое развитие, региональная политика, 
статистическая оценка.

K I R I S H
Mintaqaviy rivojlanish mamlakat iqtisodiy taraqqiyotining muhim tarkibiy qismi bo‘lib, uning darajasi 

hududlar kesimida iqtisodiy o‘sish, ijtimoiy farovonlik va infratuzilma rivojlanishi bilan belgilanadi. Shu bois 
mintaqaviy rivojlanishni ilmiy asosda baholash va monitoring qilish hududiy siyosatning samaradorligini 
oshirishda muhim ahamiyat kasb etadi. Zamonaviy sharoitda mintaqaviy rivojlanishni faqat alohida iqtisodiy 



M U H A N D I S L I K  VA  I Q T I S O D I Y O T

602

2025-yil, dekabr.  № 12-son

ko‘rsatkichlar orqali baholash yetarli emas. Rivojlanishning murakkab va ko‘p qirrali xarakteri iqtisodiy, ijtimoiy, 
ekologik va institutsional omillarni o‘z ichiga olgan indikatorlar tizimini shakllantirishni taqozo etadi. Ayniqsa, 
hududlar o‘rtasidagi tafovutlarni aniqlash, resurslar taqsimotini optimallashtirish va mintaqaviy siyosatning 
ustuvor yo‘nalishlarini belgilashda indikatorlar tizimining ahamiyati ortib bormoqda.

Shu nuqtayi nazardan, mazkur tadqiqot mintaqaviy rivojlanish indikatorlar tizimining nazariy asoslarini 
ochib berish, uning ahamiyatini ilmiy jihatdan asoslash hamda amaliyotda qo‘llash imkoniyatlarini yoritishga 
qaratilgan.

M A V Z U G A  O I D  A D A B I Y O T L A R  S H A R H I
Mintaqaviy rivojlanish indikatorlarini shakllantirish va ulardan foydalanish masalalari xorijiy ilmiy 

adabiyotlarda keng yoritilgan. S. Kuznets iqtisodiy rivojlanishni baholashda milliy daromad va ishlab chiqarish 
hajmi ko‘rsatkichlarining muhimligini asoslab bergan bo‘lsa-da, hududiy rivojlanishning ijtimoiy jihatlarini 
e’tibordan chetda qoldirish mumkin emasligini ta’kidlagan. Uning ishlari keyinchalik mintaqaviy rivojlanish 
indikatorlarining kengayishiga zamin yaratdi [1]. J. Stiglitz, A. Sen va J.-P. Fitoussi mintaqaviy rivojlanishni 
baholashda YaIMga asoslangan yondashuv yetarli emasligini ko‘rsatib, farovonlik, tenglik va hayot sifati 
indikatorlarini joriy etish zarurligini asoslab bergan. Ularning konsepsiyasi indikatorlar tizimining sifat jihatdan 
yangi bosqichga o‘tishiga sabab bo‘ldi [2]. OECD tomonidan ishlab chiqilgan mintaqaviy rivojlanish indikatorlari 
tizimida iqtisodiy samaradorlik, bandlik, ta’lim, sog‘liqni saqlash hamda institutsional sifat uyg‘un holda 
baholanadi. Ushbu yondashuv hududlararo taqqoslash va mintaqaviy siyosat samaradorligini baholashda keng 
qo‘llanilmoqda [3]. Jahon banki tadqiqotlarida mintaqaviy rivojlanish indikatorlari investitsiya muhiti, infratuzilma, 
boshqaruv sifati va ijtimoiy rivojlanish ko‘rsatkichlari bilan bog‘liq holda tahlil qilinadi. Bank indikatorlar tizimini 
hududiy siyosatni rejalashtirishda muhim analitik vosita sifatida baholaydi [4].

H. Richardson mintaqaviy rivojlanish indikatorlarini hududiy bandlik, daromadlar darajasi va investitsiya 
faolligi orqali baholashni taklif etgan. Uning tadqiqotlarida indikatorlar hududiy iqtisodiy nomutanosiblikni 
aniqlash vositasi sifatida talqin qilinadi [5]. J. Vernon Henderson va J.-F. Thisse mintaqaviy rivojlanishni 
shaharlar va aglomeratsiyalar kesimida baholab, infratuzilma hamda makoniy joylashuv indikatorlarining 
ahamiyatini matematik modellar orqali asoslab bergan [6]. Mahalliy olimlardan Xodjayev N.X. O‘zbekiston 
mintaqalarining ijtimoiy-iqtisodiy rivojlanishini baholashda ishlab chiqarish salohiyati, resurslardan foydalanish 
samaradorligi va ijtimoiy ko‘rsatkichlarga asoslangan indikatorlar tizimini taklif etgan [7]. Raximov Sh.J. 
tadqiqotlarida mintaqaviy rivojlanish darajasini baholash uchun integrallashgan indekslar ishlab chiqilib, 
ularning hududlararo tafovutlarni aniqlashdagi amaliy ahamiyati ko‘rsatib berilgan [8]. Adabiyotlar tahlili shuni 
ko‘rsatadiki, indikatorlar tizimlari mintaqaviy rivojlanishni baholashda muhim metodologik vosita bo‘lib xizmat 
qilsa-da, raqamli iqtisodiyot va ekologik barqarorlik indikatorlarini chuqur integratsiyalash masalalari hali ham 
yetarli darajada ishlab chiqilmagan.

T A D Q I Q O T  M E T O D O L O G I YA S I
Tadqiqot jarayonida umumilmiy va maxsus iqtisodiy metodlardan foydalanildi. Nazariy metodlar sifatida 

tahlil va sintez, induksiya va deduksiya, taqqoslash hamda umumlashtirish usullari qo‘llanildi. Empirik metodlar 
doirasida statistik tahlil, hududlararo taqqoslash, indeks usuli va integrallashgan ko‘rsatkichlarni hisoblash 
metodlari ishlatildi. Mintaqaviy rivojlanish indikatorlari asosida hududlar kesimida baholash amalga oshirildi. 
Shuningdek, ayrim indikatorlarning rivojlanishga ta’sirini aniqlash uchun regressiya va korrelyatsiya tahlili 
elementlaridan foydalanildi.

T A H L I L  V A  N A T I J A L A R
Tizimlilik va komplekslik tamoyillari asosida indikatorlar yordamida ko‘p mezonli baholash (masalan, 

AHP, TOPSIS) hamda ekonometrik tahlillar orqali mintaqaviy rivojlanish ko‘rsatkichlari aniqlanadi. Mahalliy 
(G‘ulomov S.S., Raximov Sh.J., Xodjayev N.X.) va xorijiy (J. Glasson, H.W. Richardson, V. Henderson, 
D. Rodrik) olimlarning ishlari mintaqaviy rejalashtirish, institutsional sifat, urbanizatsiya va ijtimoiy tenglik 
tamoyillarini O‘zbekiston sharoitiga moslashtirishga xizmat qiladi. Ushbu uch komponentdan iborat majmua 
ilmiy-nazariy va metodik jihatdan asoslangan strategik tahlil modelini shakllantiradi. Nazariy yondashuvlar va 
ularning mintaqaviy moslashuvi 1-jadvalda keltirilgan (1-jadval).

1-jadval. Nazariy yondashuvlar va ularning mintaqaviy moslashuvi1

Nazariya Asosiy g‘oya Mintaqaviy mentalitetga bog‘liqligi 
(Qashqadaryo misolida)

Raqobatbardoshlik 
nazariyasi

Mintaqalar o‘rtasida resurslar, 
mehnat samaradorligi va 
innovatsiyalar orqali raqobatga 
kirishadi (Porter, Krugman)

Qashqadaryoda tabiiy resurslar (neft-gaz), qishloq 
xo‘jaligi va inson resurslari asosida ichki raqobatni 
kuchaytirish zarur. Raqobatga tayyor bozor muhitini 
yaratish muhim.

Barqaror rivojlanish 
(Brundtland Report)

Hozirgi ehtiyojlarni qondirib, 
kelajak avlodlar ehtiyojini xavf 
ostiga qo‘ymaslik

Suv tanqisligi, ekologik muammolar (atmosfera 
ifloslanishi, yer degradatsiyasi) mavjud bo‘lgan 
Qashqadaryo uchun dolzarb. Resurslarni tejamli 
boshqarish zarur.

Innovatsion klasterlar 
nazariyasi

Yaqin joylashgan korxonalar va 
ilmiy markazlar o‘rtasida sinergiya 
yaratish (Porter)

Texnoparklar va kasb-hunar markazlari 
orqali zamonaviy innovatsiyalarni joriy etish. 
Qashqadaryoda buning uchun agrosanoat va 
geologiya klasterlari asos bo‘lishi mumkin.

Inklyuziv iqtisodiyot 
(World Bank)

O‘sish barcha qatlamlarga foyda 
keltirishi, teng imkoniyatlar 
yaratilishi kerak

Ijtimoiy tengsizlik (shaharga nisbatan tumanlarda 
bandlik va xizmat sifati pastligi) – bu holatda 
inklyuziv yondashuv orqali mintaqaviy 
nomutanosiblikni kamaytirish mumkin.

Ushbu jadval mintaqaviy iqtisodiy rivojlanishni ilmiy-nazariy asoslar bilan tahlil qilishda muhim ahamiyatga 
ega bo‘lgan to‘rtta zamonaviy yondashuv — raqobatbardoshlik, barqaror rivojlanish, innovatsion klasterlashuv 
va inklyuziv iqtisodiyot nazariyalarining mohiyatini hamda ularning Qashqadaryo viloyati kontekstidagi amaliy 
ahamiyatini yoritadi. Har bir nazariya mintaqaning iqtisodiy resurslari, ijtimoiy holati va ekologik xususiyatlariga 
moslashtirilgan holda qo‘llanilganligi sababli, mazkur yondashuvlar real siyosiy va strategik qarorlar uchun 
mustahkam asos bo‘lib xizmat qiladi.

Birinchidan, raqobatbardoshlik nazariyasi Qashqadaryo viloyatining tabiiy resurslari — neft, gaz va 
qishloq xo‘jaligi salohiyati hamda mehnat resurslaridan samarali foydalanish orqali ichki iqtisodiy raqobatni 
rivojlantirishga yo‘naltirilgan. Ushbu yondashuv bozor mexanizmlarini mustahkamlashni, hududiy brendlarni 
shakllantirishni va eksportga yo‘naltirilgan ishlab chiqarish klasterlarini yaratishni taqozo etadi.

Ikkinchidan, barqaror rivojlanish tamoyili Qashqadaryo viloyatida mavjud ekologik tahdidlar — suv 
tanqisligi, yer degradatsiyasi va sanoat chiqindilari sharoitida alohida dolzarblik kasb etadi. Mazkur nazariya 
resurslardan tejamkor foydalanish, yashil texnologiyalarni joriy etish hamda ekologik xavfsizlikni ta’minlash 
uchun strategik asos vazifasini bajaradi.

Uchinchidan, innovatsion klasterlar va inklyuziv iqtisodiyot nazariyalari mintaqaviy tenglikni ta’minlash, 
texnologik taraqqiyotni jadallashtirish va inson kapitaliga investitsiyalarni kengaytirish orqali ijtimoiy-iqtisodiy 
tafovutlarni kamaytirishga qaratilgan. Xususan, Qashqadaryo viloyatida texnoparklar, kasb-hunar markazlari 
va zamonaviy innovatsion infratuzilmalarni rivojlantirish nafaqat mintaqaning raqobatbardoshligini oshiradi, 
balki shahar va tumanlar o‘rtasidagi ijtimoiy xizmatlar tafovutini qisqartirib, barqaror inklyuziv iqtisodiy o‘sishni 
ta’minlaydi (1-rasm).

1	  Muallif ishlanmasi

1-rasm. Mintaqaviy rivojlanish indikator tizimi2

Rasmda keltirilgan “Mintaqaviy rivojlanish indikator tizimi” mintaqaviy barqarorlikni baholashda qo‘llanilishi 
lozim bo‘lgan metodologik yondashuvlarning mantiqiy ketma-ketligini ifodalaydi. Ushbu tizim yuqoridan 
pastga qarab tizimlilik va komplekslik tamoyillariga asoslanib, rivojlanish omillarini ko‘p darajali baholashga 
yo‘naltirilgan. Mazkur yondashuv doirasida indikatorlar tahlili va multikriterial baholash vositalari (AHP, TOPSIS) 
tanlanadi hamda ularning natijalari statistik va ekonometrik integratsiya orqali chuqur tahlil qilinadi.

Mazkur strukturaviy yondashuv Qashqadaryo viloyati kabi mintaqalarda mavjud muammolarni, jumladan 
resurslardan noto‘g‘ri foydalanish, raqobat muhitining zaifligi va ekologik tahdidlarni ilmiy asoslangan tarzda 
aniqlash hamda ularni barqaror rivojlanish indikatorlari asosida empirik baholash imkonini beradi. Shu tariqa 
ushbu tizim strategik qarorlar qabul qilish jarayonida aniqlik, obyektivlik va ilmiy asoslanganlikni ta’minlaydi.

Umuman olganda, jadval har bir nazariyaning amaliy qirralarini hamda ularni mintaqaviy mentalitetga 
moslashtirish imkoniyatlarini aniq ko‘rsatib beradi. Tizimli yondashuvning mahalliylashtirilgan tahlilini 2-jadvalda 
ko‘rish mumkin.

2-jadval. Tizimli yondashuvning mahalliylashtirilgan metodologik printsiplari3

Printsip Izoh Mintaqaviy tatbiqi (Qashqadaryo)

Tizimlilik Mintaqani o‘zaro bog‘liq elementlar 
tizimi sifatida ko‘rish

Qashqadaryo – sanoat, qishloq xo‘jaligi, transport va 
ijtimoiy infratuzilmalar o‘zaro bog‘liq tizim. Ularni alohida 
emas, umumiy tizimda baholash zarur.

Komplekslik Iqtisodiy, ijtimoiy, ekologik omillarni 
birgalikda baholash

Faqat GRP emas, balki bandlik, yashil zonalar ulushi, 
eksport hajmi, xizmatlar sifati ham hisobga olinishi kerak.

Indikatorlar asosida 
tahlil

O‘lchovli, normallashtirilgan 
ko‘rsatkichlar orqali baholash (BRI, 
HDI, RTI)

Mintaqaviy barqarorlik indeksini yaratishda GRP o‘sishi, 
investitsiya darajasi, R&D ulushi, chiqindilar miqdori, 
bandlik – bular indikatorlarga aylanishi kerak.

Multikriterial 
baholash (AHP, 
TOPSIS)

Ko‘p omilli qarorlar qabul qilishda 
foydalidir

Raqamli xizmatlar, ekologik muhit, infratuzilma rivoji va 
ijtimoiy indikatorlar og‘irliklarini AHP orqali aniqlash.

Statistik va 
ekonometrik 
integratsiya

Empirik asoslash uchun 
regressiyalar, klaster, panel 
tahlillar

GMM, PVAR modellari orqali mintaqaviy raqamli 
transformatsiyaning bandlikka yoki eksportga ta’siri 
o‘rganilishi mumkin.

Ushbu jadval mintaqaviy iqtisodiy rivojlanishni tahlil qilishda qo‘llaniladigan metodologik prinsiplarga 
amaliy izoh beradi. Xususan, Qashqadaryo viloyatining iqtisodiy, ijtimoiy va ekologik xususiyatlarini inobatga 
olgan holda mazkur yondashuvlar mintaqaviy strategiyalarni shakllantirishda muhim rol o‘ynaydi.

2	  Muallif ishlanmasi

1.	 Tizimlilik prinsipi mintaqani alohida va mustaqil segmentlar majmui sifatida emas, balki yagona, o‘zaro 
bog‘langan tizim sifatida ko‘rib chiqishni talab etadi. Qashqadaryo viloyatida sanoat, qishloq xo‘jaligi, transport-
logistika va ijtimoiy xizmatlar o‘zaro kuchli bog‘liqlikka ega. Masalan, qishloq xo‘jaligida ishlab chiqarilgan 
mahsulotni eksport qilish uchun rivojlangan transport infratuzilmasi zarur bo‘lib, bu iqtisodiy samaradorlikni 
ta’minlashda muhim ahamiyat kasb etadi. Shu sababli rejalashtirish va tahlil jarayonlari mazkur segmentlarning 
o‘zaro ta’sirini hisobga olgan holda amalga oshirilishi lozim.

2.	 Komplekslik yondashuvi faqat iqtisodiy ko‘rsatkichlar bilan cheklanmay, ekologik va ijtimoiy omillarni 
ham qamrab oladi. Qashqadaryo kontekstida bu yalpi hududiy mahsulot (GRP) o‘sish sur’ati bilan bir qatorda 
bandlik darajasi, aholi uchun yashil hududlar ulushi, eksport salohiyati, ta’lim va tibbiyot xizmatlari sifati kabi 
ko‘rsatkichlarni integratsiyalashgan holda baholashni anglatadi. Bunday kompleks yondashuv mintaqaning 
real barqaror rivojlanish salohiyatini aniqlashda hal qiluvchi ahamiyatga ega.

3.	 Indikatorlar asosida tahlil qilish mintaqaviy holatni aniqlashtirish uchun sonli va normallashtirilgan 
ko‘rsatkichlardan foydalanishni nazarda tutadi. Ushbu yondashuv mintaqaviy barqarorlik indeksi (BRI), inson 
salohiyati indeksi (HDI) va raqamli transformatsiya indeksi (RTI)ni shakllantirishda samarali hisoblanadi. 
Qashqadaryo viloyati uchun GRP o‘sishi, to‘g‘ridan to‘g‘ri investitsiyalar hajmi, ilmiy-tadqiqot va tajriba-
konstruktorlik ishlari (R&D) xarajatlari ulushi, ekologik ifloslanish darajasi hamda bandlik ko‘rsatkichlari asosiy 
indikatorlar sifatida tanlanishi mumkin.

4.	 Multikriterial baholash usullari (AHP, TOPSIS) qaror qabul qilish jarayonida ko‘p omillarni bir vaqtda 
hisobga olish hamda ularning har biriga nisbiy og‘irliklar belgilash imkonini beradi. Ushbu metodologiya 
Qashqadaryo viloyatida raqamli xizmatlarni joriy etish, ekologik muhitni yaxshilash, infratuzilmani modernizatsiya 
qilish va ijtimoiy tenglikni ta’minlash bo‘yicha ustuvor yo‘nalishlarni aniqlashda qo‘llanilishi mumkin. AHP usuli 
orqali ekspert baholashlari asosida indikatorlarga og‘irliklar berilib, strategik ustuvorliklar aniqlanadi.

5.	 Statistik va ekonometrik integratsiya empirik asoslangan va dalillarga tayangan qarorlar qabul qilish 
imkonini yaratadi. Qashqadaryo viloyati misolida GMM (Generalized Method of Moments) va PVAR (Panel 
Vector Autoregression) kabi modellarni qo‘llash orqali raqamli infratuzilmaning bandlik va eksportga ta’siri, 
shuningdek ekologik siyosatning iqtisodiy o‘sishga ta’siri kabi murakkab o‘zaro bog‘liqliklarni statistik jihatdan 
chuqur tahlil qilish mumkin. Bu yondashuv mintaqaviy siyosatni prognozli va dalillangan asosda ishlab chiqishga 
xizmat qiladi.

Mazkur prinsiplar majmuasi mintaqaviy rivojlanishning nazariy, metodologik va amaliy jihatlarini 
uyg‘unlashtiruvchi konseptual modelni shakllantirishga yordam beradi. Mahalliy va xorijiy manbalarni 
integratsiyalashgan ilmiy asoslari 3-jadvalda keltirilgan (3-jadval).

3-jadval. Mahalliy va xorijiy manbalarni integratsiyalashgan Ilmiy asoslar4

Tadqiqotchi Yondashuvi Mintaqaviy tatbiq (Qashqadaryo)

G‘ulomov S.S. Mintaqaviy rivojlanishning 
iqtisodiy mexanizmlari

Qashqadaryoda iqtisodiy resurslar samarali taqsimoti, infratuzilma 
tizimini iqtisodiy ko‘rsatkichlar bilan bog‘lash muhim.

Raximov Sh.J. Mintaqaviy ijtimoiy-iqtisodiy 
ko‘rsatkichlar tizimi

Aholi jon boshiga daromad, ishsizlik, bandlik kabi indikatorlar orqali 
ijtimoiy barqarorlik baholashda qo‘llaniladi.

Xodjayev N.X. Iqtisodiy raqobat va 
mintaqaviy innovatsiyalar

Qashqadaryoda raqobatbardosh mahsulotlar ishlab chiqaruvchi kichik 
sanoat zonalari yaratish zarur.

J. Glasson (UK) Mintaqaviy rejalashtirish va 
ekologik baholash

Atrof-muhitga ta’sirni baholashni mintaqaviy strategik rejalashtirishga 
integratsiya qilish.

H.W. 
Richardson Markaz-periferiya modeli

Qashqadaryo ichidagi Qarshi shahri markaz, boshqa tumanlar 
periferiyada – bu nomutanosiblikni rejalashtirish vositalari bilan 
kamaytirish kerak.

V. Henderson Shaharlashuv va iqtisodiy 
o‘sish

Qarshi shahri atrofida aglomeratsiyani shakllantirib, iqtisodiy “tortish 
markazlari”ni rivojlantirish.

D. Rodrik Institutsional sifat va 
inklyuziv o‘sish

Davlat boshqaruvi sifatini oshirish orqali mintaqaviy resurslarni 
samarali yo‘naltirish – ayniqsa eksport, bandlik siyosatida.

Nazariy yondashuvlar Qashqadaryo viloyatining resurs salohiyati va ijtimoiy-iqtisodiy xususiyatlariga 
moslashtirilgan taqdirda, ularning amaliy ahamiyati sezilarli darajada oshadi. Metodologik asoslar raqamli 
transformatsiya, ekologik barqarorlik va infratuzilma ta’minotini kompleks tarzda tahlil qilish imkonini beradi. 
Ilmiy asoslar esa mahalliy va global tadqiqotlarni integratsiyalash orqali mintaqaning noyob xususiyatlariga 
mos innovatsion strategiyalarni ishlab chiqish uchun zarur shart-sharoitlarni yaratadi. Indikatorlar tizimi va 
baholash modeli jadvalda keltirilgan.

4	  Muallif ishlanmasi

4-jadval. Barqaror rivojlanish ko‘rsatkichlari bloklari5

Yo‘nalish Ko‘rsatkichlar
Iqtisodiy Ishlab chiqarish hajmi, YaIM, sanoat ulushi, eksport, DXS investitsiyalari
Raqamli Internet qamrovi (%), e-hukumat reytingi, raqamli to‘lov ulushi
Ijtimoiy/inklyuziv Ayollar bandligi, yoshlar ishsizligi, ta’lim darajasi, sog‘liqni saqlashga kirish
Ekologik SO₂ chiqindisi, chiqindini qayta ishlash ulushi, yashil hudud, suv resurslaridan foydalanish
Innovatsion Patentlar soni, R&D xarajatlari, texnoparklar, startaplar soni

Jadvalda keltirilgan besh yo‘nalish — iqtisodiy, raqamli, ijtimoiy-inklyuziv, ekologik va innovatsion — 
bo‘yicha mintaqaviy rivojlanish ko‘rsatkichlari kompleks tarzda baholanadi. Har bir yo‘nalish o‘z mezonlari 
orqali mintaqaning joriy holati va rivojlanish salohiyatini aniqlashda alohida ahamiyatga ega.

1.	 Iqtisodiy yo‘nalish mintaqaning ishlab chiqarish quvvati, yalpi ichki mahsuloti (YaIM), sanoatning 
iqtisodiyotdagi ulushi, eksport ko‘rsatkichlari hamda davlat-xususiy sheriklik (DXS) investitsiyalari asosida 
baholanadi. Qashqadaryo viloyatida ushbu ko‘rsatkichlar iqtisodiy yetakchilikni aniqlash, resurslardan 
foydalanish samaradorligini tahlil qilish va eksport salohiyatining sektoral tarkibini baholash imkonini beradi. 
Ayniqsa, sanoat zonalarining rivojlanishi va DXS loyihalari mintaqaning iqtisodiy barqarorligini ta’minlashda 
muhim omil hisoblanadi.

2.	 Raqamli yo‘nalish internet qamrovi, elektron hukumat reytingi va raqamli to‘lovlar ulushi kabi indikatorlar 
orqali raqamli transformatsiya darajasini o‘lchaydi. Ushbu indikatorlar mintaqada axborot-kommunikatsiya 
texnologiyalarining joriy etilishi, aholining raqamli xizmatlardan foydalanish darajasi hamda elektron boshqaruv 
samaradorligini aks ettiradi. Qashqadaryo viloyatida raqamli to‘lovlar va elektron hukumat xizmatlarining 
tumanlar kesimidagi farqlanishi hududlararo raqamli tengsizlik mavjudligini ko‘rsatadi.

3.	 Ijtimoiy va inklyuziv yo‘nalish aholi farovonligi va ijtimoiy tenglikni ifodalovchi indikatorlarni qamrab 
oladi. Ayollar bandligi, yoshlar ishsizligi, ta’lim darajasi va sog‘liqni saqlash xizmatlariga kirish imkoniyati orqali 
ijtimoiy adolat hamda imkoniyatlar tengligi baholanadi. Qashqadaryo viloyatida tumanlar o‘rtasida sog‘liqni 
saqlash yoki ta’lim infratuzilmasidagi tafovutlar inklyuzivlik darajasining yetarli emasligini ko‘rsatishi mumkin. 
Mazkur yo‘nalish ijtimoiy siyosatni hududiy tafovutlarni kamaytirishga yo‘naltirish zaruratini belgilaydi.

4.	 Ekologik yo‘nalish hududning ekologik barqarorligini SO₂ chiqindilari hajmi, chiqindilarni qayta ishlash 
ulushi, yashil zonalar maydoni va suv resurslaridan foydalanish ko‘rsatkichlari orqali baholaydi. Qashqadaryo 
kabi sanoatlashayotgan mintaqada havoni ifloslantiruvchi gazlar darajasi, chiqindilar muammosi va suv taqchilligi 
asosiy ekologik tahdidlar hisoblanadi. Shu bois ekologik indikatorlar mintaqani barqaror rivojlantirishda ustuvor 
ahamiyat kasb etadi.

5.	 Innovatsion yo‘nalish texnologik salohiyatni ifodalovchi indikatorlar — patentlar soni, ilmiy-tadqiqot va 
tajriba-konstruktorlik ishlari (R&D) xarajatlari, texnoparklar va startaplar soni orqali baholanadi. Innovatsion 
faoliyatning rivojlanishi raqobatbardosh klasterlarning shakllanishiga, yangi ish o‘rinlarining yaratilishiga va 
umumiy iqtisodiy samaradorlikning oshishiga xizmat qiladi. Qashqadaryo viloyatida ushbu yo‘nalish, ayniqsa, 
geologiya, qishloq xo‘jaligi va energetika sohalariga yo‘naltirilgan startaplar orqali rivojlanishi mumkin.

Mintaqaviy rivojlanish indikatorlari tizimi va ularni baholashga asoslangan matematik model formulalari 
jadvalda keltiriladi hamda misollar orqali indekslarning hisoblanish jarayoni bosqichma-bosqich izohlanadi. 
Mazkur besh yo‘nalishli indikatorlar tizimi hududiy rivojlanishni ko‘p qirrali yondashuv asosida tahlil qilish 
imkonini beradi. Har bir blok o‘zaro uzviy bog‘liq bo‘lib, tizimli va kompleks baholash orqali strategik qarorlar 
qabul qilish uchun mustahkam ilmiy asos yaratadi. Shu model asosida integral indekslar, jumladan mintaqaviy 
barqarorlik indeksi (BRI), ishlab chiqilishi mumkin (5-jadval).

5-jadval. Mintaqa iqtisodiy barqarorligini baholash uchun asosiy indikatorlar tizimi6

Blok Indikator nomi Belgisi

Makroiqtisodiy rivojlanish Hududiy GRP o‘sish sur’ati (%) S1S_1S1​

Ijtimoiy holat Bandlik darajasi (%) S2S_2S2​

Infratuzilma Internet qamrovi (%) S3S_3S3​

Ekologik holat Atmosfera ifloslanishi indeksi (t/m³) S4S_4S4​

Raqamli transformatsiya Raqamli xizmatlar ulushi (%) S5S_5S5​

5	  Muallif ishlanmasi

X U L O S A  V A  T A K L I F L A R
Tadqiqot natijalari mintaqaviy rivojlanishni baholashda indikatorlar tizimining muhim ilmiy va amaliy 

ahamiyatga ega ekanligini ko‘rsatdi. Indikatorlar tizimi hududiy rivojlanish jarayonlarini tizimli tahlil qilish, 
mintaqalararo tafovutlarni aniqlash hamda samarali mintaqaviy siyosatni shakllantirish uchun zarur metodologik 
asos bo‘lib xizmat qiladi. Xorijiy va mahalliy ilmiy adabiyotlar tahlili shuni ko‘rsatadiki, mintaqaviy rivojlanishni 
baholashda integrallashgan indikatorlar tizimi eng samarali yondashuv hisoblanadi. Shu bilan birga, raqamli 
transformatsiya va ekologik barqarorlikni aks ettiruvchi yangi indikatorlarni joriy etish kelgusidagi ilmiy 
tadqiqotlarning ustuvor yo‘nalishi bo‘lib qolmoqda. Mazkur tadqiqot natijalari mintaqaviy rivojlanishni baholash 
tizimini takomillashtirish va hududiy siyosatni ilmiy asosda ishlab chiqishda muhim ahamiyat kasb etadi.

